
Cumann Mhicheál Breathnach - Peil 
Cóilín Ó Neachtain 

B hí sé ráite i gcónaí go bhfillfeadh daoine ar na seanbhealaí tradisiúnta, a eh níor cheap daoine 

ariamh go dtarlódh sé chomh sciobtha sin i gceantar Chois Fharraige. B'amhlaidh a tharla 

anuraidh de bharr an méid corn a bhuaigh Cumann Mhicheál Breathnach agus an méid uaireanta 

a las daoine tine chnámh agus móna ag cur fáilte abhaile roimh na foirne buacacha agus iad ag tab­

hairt a n-aghaidh anoir nó soir bhóthar Chois Fharraige. 

B ' iontach an bhliain a bhí ag an 

gCumann ó thaobh na peile agus na 

hiomána de. Is iontach an praghas a 

gheobhfá ó aon gheallghlacadoir ar an 

sóisear A Mhicheál Breathnach ag tús 

bhliain an 2000. Dá ndéarfá leis go 

rachadh siad an bhliain ar fad gan aon 

chluiche a chai l leadh sa gcomórtas 

craoibhe agus ins an tsraith i nGaillimh 

agus i gcomórtas áitiúil agus náisiúnta 

peile na Gaeltachta. Is fíor an ráiteas ó 

thaobh an Chumainn é "Moi an óige 

agus tiocfaidh sí". Bhí an méid sin fíor 

faoin bhfoireann seo faoi cheannas 

Phádraic Uí Chonaire agus a chuid 

roghnóirí. Ach ní  hamháin go raibh na 

peileadóirí ag treabhaidh an ghoirt don 

Chumann seo i mbliana mar go dtug na 

hiománaithe sárthaispeántas go deo i 

gContae na Gaillimhe agus go raibh an 

mí-ádh ceart orthusan i gcluiche 

leathcheannais an Chontae i sraith 

sóisearach C mar a bhfuair Baile Átha 

is fearr orthu i ndeireadh na 

dá la. 

Tá ardmholadh tuillte ag Gearóid Ó 

Fátharta faoin méid oibre a rinne sé leo. 

Tá an-obair á dhéanamh le blianta fada 

1e hógánaigh an Chumainn ó thaobh na 

peile agus na hiománaíochta de agus tá 

a shliocht sin le feiceáil anois ó thaobh 

na peile de ar chuma ar bith. 

Bhí an mí-ádh ceart ar mhionúir an 

Chumainn i mbliain an 2000 mar gur 

éirigh le foireann Mhaigh Cuilinn an 

ceann is fearr a fháil orthu i gcomórtas 

Chraobh an Iarthair ach tá moladh 

tuillte ag na buachai llí agus ag an 

mbainistíocht, ag Ciarán Breathnach 

agus Antaine Ó Loinsigh. I mbliana tá 

áit bainte amach ag an bhfoireann 

mionúir i gcluiche Ceannais Sraith B an 

larthair áit a gcasfaidh siad le Cama­

Caiseal. Bhí an mí-ádh ceart orthu sa 

gcomórtas craoibhe i mbliana áit ar fhág 

siad slán aige sa gcéad babhta i gcoinne 

Leitir Móir, leis an scór 1 .9 in aghaidh 

0.0. An chuid is fearr den imirt ag 

buachaillí Chois Fharraige an oíche sin, 

agus an mí-ádh orthu nach ndeachaigh 

siad níos faide ann. Ach cá bhfíos, níl 

Comórtas an Iarthair thart fós agus tá 

moladh mór tuillte ag an mBainistíocht 

i mbliana, sin iad Ciarán Breathnach 

agus Antaine Ó Loinsigh agus do na 

roghnóirí, Dómhnall Ó Curraoin agus 

Daithí Beaglaoich. Níl aon dabht faoi 

ach gurbh iad foime peile A agus C an 

Chumainn a bhí mar ambasadóirí do 

Mhicheá1 Breathnach i mbliain an 2000. 

Iad ag buachan Comórtas Peile na 

Gaeltachta Chonamara le bua easca ar 

na Piarsaigh. Lean slua mór iad go 

Maigh Eo go Comórtas Naisiúnta Peile 

na Gaeltachta ar an deireadh seachtaine 

2.- 6 Meitheamh, áit ar éirigh leo an bua 

a fháil ar an Roinn Dún Dearg agus na 

Cluichí Ceannais i gcoinne Tuar Mhic 

Éadaigh ar an Luan, 5 Meitheamh. 

B'éacht fhéin é seo mar gur san ngrád 

idirmheánach a imríonn Tuar Mhic 

Éadaigh, Maigh Eo. Ach lá stairiúil 

chomh maith é mar gurbh iad an chéad 

fhoireann sóisear i gConnachta ar éirigh 

leo an comórtas a bhuachan faoi dhó. 

B ' iontach an radharc a bhí le feiceál ar 

bhóthar Chois Fharraige ón Spidéal go 

Ros a Mhíl an oíche sin, áit a raibh na 

sluaite bailithe ag na tinte cnámh ar na 

bailte éagsula. B 'údar bród agus mis­

nigh é seo don fhoireann agus don 

Chumann. Ba dheacair a chreidiúint gur 

thóg sé cuid mhaith de dhá uair an 

· chloig ar an mbus agus an lucht leanta 

an turas a dhéanamh ó Ros a Mhíl go dtí 

an Spidéal. 

Cé go raibh aithne mhaith ag muintir 

Chois Fharraige ar mhuintir Chinn 

Mhara fadó agus iad ag trádáil mhóna 

leo, ní minic a chas siad ar a chéile i 

gcúrsaí peile. Ach b'amhlaidh a tharla i 

mí Dheireadh Fómhair i mbliain an 

2000 i Maigh Cuilinn, nuair a thug fír 

Chois Fharraige an bua leo le 1 . 1 1  in 

aghaidh 0. 1 1 .  Ba dheacair a chreidiúint 

gurbh é seo an dara com a bhí ag teacht 

go dtí an ceantar, mar an oíche roimhe 

sin gur thug foireann sóisear C an bua 

leo i gcoinne Uachtar Ard ar Pháirc 

Bhearna. 

Facthas ceann do na sluaite ba mhó ari­

amh as an gceantar ag freastal ar 

Chluiche Ceannais an Chontae ar an 1 5  

Deireadh Fómhar i mbliain an 2000, áit 

ar thug foireann Mhicheál Breathnach 

sárthaispeántas peile i gcoinne Réalta 

Thuama. Thug siad an Com nach raibh 

sa gCumann ó 1 954 ar ais abhaile leo. 

Bhí leaids Chois Fharraige pointe ar 

gcú1 ag leath ama. Réalta Thuama le cúl 

agus cheithre chúilín acu agus cúl agus 

trí chúilín ag Micheál Breathnach. Cúl 

bhuachai llí Chois Fharraige ag teacht ó 

fhear Chor na Rón, Pádraic Ó Márta. 

Ba é Vinnie Ó Cartúin a d 'aimsigh an 

eangach do mhuintir Réalta Thuama. 

Bhí sárthaispeántas ó bhuachaillí Chois 

Fhanaige sa dara leath, cheithre chúilín 

á aimsiú ag Pádraig Ó Gríofa agus trí 

cínn ó Dhómhnall Ó Curraoin, ceann ó 

Filip Ó Coisdealbha, Pádraic Ó Márta, 

Pádraic Mac Eochagáin agus 

Donnachadha Ó Conghaile. Bhí craobh 

Sóisir A an Chondae buaite ag an 

bhfoireann den chéad uair le 46 blian. 

Cuireadh fáilte mhór abhaile an oíche 

sin roimh an bhfoireann agus tús á chur 

leis an gceiliúradh mór. Toradh 3 bliana 

oibre tagtha chun críoche do Phádraic Ó 

Conaire, Seán Ó Loideáin, Micheál Ó 

Gríofa, Pádraic Mac Eochagáin, Cóil Ó 

Finneadha agus Mánus Ó Conghaile. 

Bhí an mí-ádh ceart ar an bhfoireann 

Sóisir C i gcluiche ceannais Craobh an 

Chondae gCora F inne, áit ar 

chríochnaigh siad 

Panéil imreoirí agus roghnoirí Mhicheál Breathnach do 2001. ln easnamh tá Dónall Ó Curraoin agus Aodán Ó Fátharta. 

ar comhscór an chéad lá le Muine Mheá 
- An Mainistir. An t-ádh dearg ar Muine 
Mheá - an Mainistir gur stop an trasnán 

cic saoir ag deireadh an chluiche. Cé 
gur chríochnaigh siad ar comhscór an lá 
sin, d 'éirigh le Muine Mheá - An 
Mainistir an ceann is  fearr a fháil sa 
gcluiche athimeartha i gCathair Lios 
Tráin. Bhí an mí-ádh dearg ar an 
bhfoireann seo i gcoinne Naomh 
Micheál sn ngrád Sóisir C i gcluiche 
Ceannais an larthair ar an bPáirc thiar i 
nGaillimh anuraidh mar gur thug 
Naomh Micheál na cosa leo ar éigean. 
Cé nár éirigh le Micheál Breatnach sa 
ngrád seo, níl dabht ar bith faoi ach go 
bhfuil an fhoireann óg seo ag treisiú 
agus ag dul i bhfeabhas de réir mar atá 
siad ag imirt i ngrád sóisir B sa gCondae 
i mbliana. Ba ar pháirc Chathair Lios 
Tráin trí seachtaine i ndiadh an chluiche 
sóisir C s in  a bheitb imrithe a 
chríochnaigh Comórtas faoi bhliain agus 
fiche 1 999 B an Chondae, áit ar chas 
Micheál Breathnach agus an Creagán -
Maigh Locha le chéile. Beirt imreoirí 
Condae ag an gCreagán, Seosamh Ó 

Bergín agus Dara Ó Briain seachtar den 
fhoireann a d'mir sa ngrád sinsear leis an 
gCumann .  Ach níor chaill fearr a mhis­
nigh ariamh é, agus b'amhlaidh a bhí 
d'fhoireann Mhicheál Breathanach .  
Ceann de na  taispeáintis ab fhearr ó 
thaobh croí agus spioraid de a facthas ón 
gCumann le fada an lá. Ba bheag a bhí 
idir na foime, fir chú il Mhicheál 
Breathanach agus a gcúl báire ag cosaint 
go díograsach agus a gcuid tosaithe ag 
tapú a gcuid seansanna agus a gcuid á 
dtógáil acu. Bhí dhá phointe idir na 
fo1rne ag leath ama, dhá chúi lín le 
spáráil ag foireann an Achréidh ach ba é 
a mhalairt de scéal a bhí ann nuair a 
shéid an réiteoir an fheadóg dheire­
anach, mar go raibh an pointe deirean-

nach a d'aimsigh Dómhnall Ó Curraoin 
le spáráil ag fir Chois F harraige. Aon 
chúilín déag do Mhicheál Breathnach 
agus deich gcúilín ag an gCreagán 
Maigh -Locha. Cheapfá anois go raibh 
scíth tuillte ag na foime peile ach ní 
hamhlaidh a bhí, mar go ndeachaigh siad 
chun páirce i Mí na Nollag i gcoinne an 
Ceathrún Rua i gCluiche Ceannais sraith 
an Iarthair. Cé go raibh Micheál 
Breathnach go mór chun cínn ar an 
gCeathrú Rua ag leath ama, ba bheag nár 
thug an Cheathrú Rua an lá leo sa 
deireadh i gcluiche a chríochnaigh ar 
comhscór ar Pháirc Mhicheál 
Breathnach. 

l ns an gcluiche athimeartha ar 1 6  
Nollaig bhí bua éasca ag buachaillí 
Chois Fharraige. Cúil á n-aimsiú sa 
gcluiche sin ag Dómhnáill Ó Curraoin 
agus Pádraic Ó Gríofa. Ba é seo a chuir 
an sméar mullaigh ar an mbliain iontach 
a bhí ag an gCumann, áit ar bhuaigh siad 
dhá Chraobh Condae agus Comórtas 
Shóisir Chuige Chonnacht, trí cinn de 
ch1uichí ceannais an Iarthair. Bronnadh 
gradam ' imreoir sóisir na bliana' ar 
Dhómhnail Ó Curraoin, ach ní raibh 
deireadh leis an bhféasta peile fós mar 
gur go luath i Mí Eanáir cuireadh tús le 
Com Sóisir Chúige Chonnacht. Thug 
buachaillí na Gaillimhe, seaimpíní sóisir 
an Chondae aghaidh ar Mhaigh Eo, áit ar 
chas siad le Cill Alia. Cé nár éirigh le 
buachaillí na Gaillimhe an lá sin, thais­
peáin siad fíorspiorad. Ní raibh dabht ar 
bith faoi ar an lá, ach go raibh féasta na 
Nollag le tabhairt faoi deara ar chuid den 
imirt a bhí ar siúl ag buachaillí Chois 
Fharraige. Níor mhian ar bith é mar sin 
gur bhuaigh Cill Alia an cluiche sin le 
cúl agus naoi gcúi lín agus seacht gcúilín 
ag Micheál Breathnach. Ba ag baile a 
bhí an chéad chluiche eile sa gcomó11as 
seo acu i gcoinne Phádraic Mhic Piarais 

as Ros Comáin. Fir an-óg scafánta a bhí 
iontu seo agus coimhlint ghear idir an dá 
fhoireann. Ach má bhí fhéin, d'éirigh le 
buachaillí Chois Fharraige an ceann is 
fearr a fháil m1hu. D 'éirigh le Micheál 
Breathnach ansin an áit a bhaint amach i 
gcluiche ceannais i gCorn Sóisir Chuige 
Chonnacht mar go bhfuair siad bua don 
choimhlint ar Ghort Leitreach 
Naomh Muire. 

Ba ar fhoireann Phádraic Mac Piarais a 
chas siad ar l Aibreán, agus slua mór de 
mhuintir Chois Fharraige in éineacht leo 
chomh fada le Páirc de hlde .  Ba é Filip 
Ó Coisdealbha a d'aimsigh an chéad 
chúilín do bhuachaillí Chois Fharraige. 
Go gairid ina dhiadh sin bhí an mí-ádh 
ceart ar Dhomhnall Ó Curraoin nár 
chomhair an cúl a bhai sé i gcúl na hean­
gaí ach da mba sna seascaidí a bheadh sé 
ag imirt níl dabht ar bith ach go 
f;Comhródh sé sin. Thaispeáin Pádraic 
O Márta sármhianach peile nuair a 
d'aimsigh sé sin cúilín gleoite ó 1ár na 
páirce. Bhí tréimhse mhaith againn 
ansin sa gcéad leath nach raibh aon scór. 
Bhí cúlaithe Mhicheál Breathnach, 
Máirtín Ó Biadh agus Stiofán Ó 

Coisdealbha ag déanamh sárobair agus 
iad ag imirt in aghaidh na gaoithe. Bhí 
píosa deas imeartha ansin ó bhuachaillí 
Phádraic Mac Piarais agus an t-ádh 
dearg ar fhir Chois Fharraige nar éirigh 
le Micheál Mac Loinn cúl a fhái1 do 
bhuachaillí Ros Comáin. D 'éirigh le 
Liam Ó Fátharta an chéad chúilín eile a 
aimsiú ansin do Mhicheál Breathnach 
tar éis piosa deas imeartha. Bhí an-imirt 
ag dul ó cheann ceann na páirce ansin 
agus an slua ag gríosadh foireann 
Mhicheál Breathnach. Bhí buachaillí 
Phádraic Mac Piarais á fháil an-deachair 
scór a aimsiú mar go raibh leithi�í 
Sheáin Mac Eochagáin, Mhártan O 
Conghaile agus Mháirtín Uí Fhátharta 

� 

ag déanamh sár chosaint go deo. 
D 'éirigh le himreoirí sóisir Chondae na 
Gaillimhe na bliana 2000, Dómhnall Ó 

Curraoin, cúilín eile a aimsiú d 'thir 
Chois Fharraige, ach ba ghearr a bhí 
foireann na Gaillimhe chun cinn mar sa 
gcúig nóimead deiridh den chéad leath, 
bhí fir Ros Comáin in uachtar agus 
d 'aimsigh siad cúilíní ar a chéile agus 
bhí cúilín le spáráil ag Pádraig Mac 
Pim·ais ag leath ama. Cibé céard a dúirt 
bainisteoir na foirne le M icheál 
Breathnach ag leath ama, chonaic muid 
sárthaispeántas peile ón bhfoireann sa 
dara leath. Dhá nóimead a bhí caite 
nuair a bhí cúilín aimsithe ag Pádraic Ó 

Gríofa agus ag Filip Ó Coisdealbha. Bhí 
an mí-ádh ceart ar an gCoisdealbhach go 
gairid irra dhiadh sin nuair a rinne Al 
Mac Gloinn sárshábhailt air, ach d 'éirigh 
le Tadhg Mór Ó Curraoin lámh a chur 
leis an liathróid agus i a bhá san ean­
gach. Bhí ceannas ceann anois ag fir 
Chois Fharraige, sárpheil á imirt acu 
agus é sin le feiceál ar chlár an scóir. 
D 'aimsigh Ó Márta cúilín eile, peire 
cúilíní ó Phádraic Ó Gríofa agus ceann 
eile ó Thadhg Ó Curraoin agus ó Liam Ó 

Fátharta. Cé go raibh coimhlint mhaith 
as sin go dtí deireadh an chluiche, chuir 
Donnachadha Ó Conghaile deireadh leis 
an gcoimhlint a bhí ann nuair a d 'aim­
sigh seisean an cúilín deireanach do 
Mhicheál Breathnach, rud a d'thág 1 . 14 
ag Micheál Breathnach agus 1 . 8 ag 
Pádraic Mac Piarais, ach ní ba tháb­
hachtaí ná sin, b 'iad Micheál Breathnach 
an chead Chumann i gCondae na 

Gaillirnhe a thug Com Sóisir Chúige 
Chonnacht abhaile leo ó cuireadh tús leis 
an gComórtas seo. Is i ngrád idirmheá­
nach mar sin atá Micheál Breathnach ag 
imirt i nGaillirnh i mbliana agus tá ag 
éirí go maith leo ansin go dtí seo. As na 
sé chluiche atá imrithe acu tá cúig cínn 
buaite acu agus chríochnaigh siad ar 
comhscór i gceann amháin. Tá foireann 
sóisir B agus C ag treabadh an ghoirt go 
maith freisin, an óige ag teacht chun cinn 
go mór ó thaobh na peile sa dá thoireann 
seo. Tá an thoireann sóisir á bhunú i 
ngrád níos airde i mbliana agus cé nach 
raibh ag éirí rómhaith leo ag tús an 
tséasúir de réir a chéile, tá siad ag fáil 
cleachtach air agus ag dul i dtaithí foime 
i bhfad níos fearr ná a bhí siad anuraidh. 

Caithfear comhghairdeachas a 
dhéanamh, dar ndóigh I e foireann galf an 
Chumainn. lar Imreoirí agus imreoirí 
atá ann faoi láthair atá ar an bhfoireann 
seo. D 'éirigh thar barr leo i gComortas 
na gClubanna i gConnacht agus anois 
beidh siad ag déanamh ionadaíochta ar 
son Chúige Chonnacht agus ar son 
Mhicheál Breathnach ag an gComórtas 
Náisiúnta a bheas ar siúl i bPort Láirge. 
Míle buíochas leo siúd: sin Micheál Tim 
Ó Conghaile, Donnachadha Ó 

Conghaile, le Pádraic Ó Maoileoin, le 
Cóil Ó Finneadha agus le Peadar Ó 

Finneadha agus le Máirtín Carr. Go 
n'éirí an t-ádh libh agus go dtabharfadh 
sibh abhaile Comórtas FBD agus Ireland 
on Sunday. 

Bheadh sé deacair cumann mar seo a ríth 

marach tacaíocht an phobail. Tá buío­
chas mór tuillte acusan i mbliana. Iad 
siúd a cheannaíonn loto agus iad siúd a 
bhíonn ag tabhairt tacaíochta do na 
foime éagsula a bhíonn ag imirt ar na 
páirceanna. Tá buíochas mór tuillte ag 
príomh-urraithe na b liana seo caite: 
Peadar Ó F inneadha, ag na tithe tab­
háime: Tír na nÓg, an Poitín Stil agus 
Tigh Chualáin, le Siopa an Phobail le 
Máirtín Grealish, agus le Cló l ar­
Chonnachta. Murach a gcabhair siúd i 
rith na bliana ba dheacair foirne a chuir 
chun páirce. 

I mbliana siad GC Leictreach atá mar 
phríomh-urraithe ag an bhfoireann idir­
mheánach agus ag na sóisir. Buíochas 
mór tuillte acusan as a gcabhair i rith na 
mblianta agus tá buíochas freisin tuillte 
ag Socos Teo. ,  atá mar mar phríomh­
urraithe ar thoireann mionlllr an 
Chumainn. Buíochas leo siúd a bhíonn i 
mbun an loto chuile sheachtain agus le 
Mairéad agus Seán Ó Foighil ó Shiopa 
an Phobail a chuireann dearbhán f50 ar 
fáil don loto chuile sheachtain, agus iad 
siúd a bhíonn ag obair go dian ar son an 
Chumainn. Murach a lámh siúd agus 
lámh daoine eile, is beag seans a bheadh 
ag an gCumann seo a bheith i gComórtas 
le foirne móra eile sa gCondae, ach níl 
dabht faoi ná gur gearr go mbeidh muid 
théin ar cheann do na foirne is mó a 
bheas cáil agus cliú orthu istigh sa 
gCondae seo. 

Líne tosaigh ó chlé: Fiach Ó Béarra, Máirtín Ó Curraoin, Stiofán Ó Céidigh, Éinne Ó Conghaile, Diarmaid Ó 

Finneadha, Peadar Ó Gríofa, Seán Ó Finneadha, Keith Ó Donnacha, Gearóid Ó Finneadha. 

Ar chúl: Tomás
,
ó Ceallaigh (Traenálaí), Máirtín Ó Ceallaigh, Breandán Ó Conghaile, Fiontán Ó Curraoin, Colm Ó 

Cuív, Gearóid O Cong_haile, ]aos Howlin, Leon Mac Lochlainn, Tomás Ó Riada, Kevin Óg Ó Conghaile, Sadhbh Ní 
Cheallaigh, Gearóid O Fátharta (Traenálaí) 

Cumann 

Micheál 

Breathnach 

Cumann Micheál Breathnach - Iománaíocht - Foireann Faoi 13 

Iománaíocht 
Brian Ó Cuív 

Líne tosaigh ó chlé: Eoin Ó Coisdealbha, Séamus Ó Conghaile, Pádraig Ó Dubhghaill, 
Oisín Ó Ceallaigh, Aonghus Ó Cadhain, Rónán Ó Cadhain, Seán Denvir, Cian Ó Gríofa. 
Ar chúl:- Gearóid Ó Fátharta (Traenálaí), Siobhán Ní Mhaoileoin, Eoghainín Ó 

hAinmhire, Seán Ó Donnacha, Diarmaid Ó Ceallaigh, Cian Mac Giolla Bhríde, Antoine 
Ó Finneadha, Seán Ó Finneadha, Carthach Breathnach, Tomás Ó Ceallaigh (Traenálaí). 

Go dtí na hochtóidí ní raibh traidisiún iománaíochta i gCumann Micheál Breathnach, cé gur imir roinnt mhaith ón 

bparóiste le Cumanil 'ao Spidéil thar na blianta. Thart ar ao am céanna a ghnóthaigh Paróiste ao Chnoic Trófaí Ghlór 

na nGael ·sna hochtõidí a bunaíodh foirne iomána faoi aois agus fásta i gCumann Micheál Breathnach. Lean ao obair 

leis na foirne ar aghaii:lh go .ciúin réidh agus faoi dheireadh tháinig toradh ar ao obair: bhí pictiúr in Biseach, Nollaig 

1998, den chéad lboireann ariamh a ghnóthaigh comórtas iománaíochta do Chumann Micheál Breathnach - foireann 

faoi 1 2, i gComórtas C, Sraith Chathair na Gaillimhe, a fuair ao ceann is fearr ar Rathún/An Caisleán Nua ao bhliain 

sin. 
Tá Sraith na Cathrach faoi 1 3  C, 1 999 agus Cra0bh"an Chontae 
faoi 1 4  C Speisialta, 2000 buaite ag ao ·bhfoireann chéanna ó 
shin. Ba bhliain ar leith í 2000, idir pheil agus iománaíocht, 

agus ní raibh foime eile iomána an Chumainrr díomhaoin ar 
chor ar bith. Bhí an bua ag an bhfoireann fao i  15 i Sraith na 

Cathrach .B agus ag an bhfoireann faoi l O  i gcomórtas speisial­

ta sa bhfómhàr do Sciath B heama/Na bhForbacha. Idir an dá 1 

linn bhain an thoireann faoi 1 3  áit amach i gcluiche ceannais 
C, Sraith na Gathrach, agus chríochnaigh siad féin agus foire­
ann an Spidéil . ar, cornhscór. Is i mí na Samhna seo caite a 

imríodh é sin, agus b 'éigean an athimirt a chur si ar ó shin mar 
gheall ar an aimsir, an galàr crúibe agus béil; agus comórtais 
eile a imríodh ó shin. Tá súil againn go n-athimreofar an 
cluiche ceannais faoin am a bhfoilseofar Biseach. 

Mar gheall ar an dul chun cinn mór socraíodh i mbliana cuid 

de na foime a·chur i ngráid níos airde, agus cé nach bhfuil súil 
leis an oiread céanna craobhacha a ghnóthachtáil go ceann 
tamaill eile, níl amhras ar bith ach go bhfuil caighdeán na 
himeartha ag feabhsú go mór. Rognaíodh Peadar Ó Cionnaith 

ar thoireann faoi 1 4  an Chontae sa pheil agus san iománaíocht 

sa mbliain 2000, agus bhí Dónall Ó Héalaí ar phainéal iomána 

faoi 1 4  an Chontae i 200 1 .  Agus níl deireadh fós leis na héach­
taí: ghnóthaigh foireann faoi 1 2  na bliana 200 1 Sciath faoi 1 2  
C ,  Sraith na Cathrach, agus chuaigh siad chomh fada le cluiche 

leathcheannais an Chontae agus iad ag imirt i ngrád níos airde 

ná aon bhliain roimhe seo. 

Cé go raibh bliain nó dhó ón tús nach raibh foireann sóisear 

(fásta) againn, tá sé sin irra cheart aríst. Athbhunaíodh an 
thoireann sin i 2000 agus chuaigh siad seo chomh fada le 
cluiche leathcheannais i gComórtas C Speisialta an C hontae 
irra gcéad iarracht. Bhí mí-ádh orth an cluiche sin a chailleadh. 

Tá foreann faoi 1 6  againn i mbliana, den chéad uair ó 1 995, 

agus tá na himreoirí faoi aois a thosaigh irra ngasúir óga leis an 
gCumann ag teacht ar aghaidh de réir a chéile lena n-áit a 
thógáil ar an bhfoireann sóisear. Tá os cionn 60 imreoir faoi 
aois ag imirt leis an gCumann anois agus idir 20 agus 30 leis 

an bhfoireann sóisear. Tá cúrsaí ag dul ó neart go neart agus 
níl aon amhras a thuilleadh ach go bhfuil an iománaíocht 

fréamhaithe go láidir sa gCumann. 

